Siðfræði – E. Kant – 20. september
G2 – Siðfræði Kants:

· Það er yfirleitt rangt að meiða saklaust fólk samkvæmt öllum siðferðiskenningum en það er útskýrt með mismunandi rökum.

· Samkvæmt nytjastefnunni er alltaf vísað í afleiðingar og það myndi ekki hafa góðar afleiðingar að meiða saklaust fólk.  En við gætum alltaf búið til dæmi þar sem það hefði góðar afleiðingar að meiða saklausa, t.d. ef það myndi bjarga þúsundum ef við dræpum og gerðum tilraunir á 10 saklausum mönnum.

· Kant er ekkert að tala um afleiðingarnar, það sé skylda okkar að meiða ekki saklaust fólk.

· E. Kant var uppi á undan Mill, 1724-1804, en Mill er fæddur 1806.  Kant var prússi.  Hann byrjaði að skrifa um siðfræði í kringum sextugt og slær þá í gegn.

· David Hume ýtti mjög við Kant, sagði að siðferðið gæti grundvallast á tilfinningum.  Tengdi dyggðina við ást og lesti við hatur.  Okkur líði illa þegar við erum vond.  Kant var gjörsamlega á móti þessu og kom fram með gagnrýni á Hume.

1. Siðferði geti ekki grundvallast á tilfinningum, það verði að vera algilt, vera rétt í gær, í dag og á morgun.

2. Siðferði eigi að grundvallast á frelsi og það tengist ekki tilfinningum heldur skynsemi.  Við getum ekki stjórnað tilfinningum, getum stjórnað skynseminni.  T.d. Slæmt að reykja.  Ef við viljum hætta þá hindra tilfinningarnar okkur.  Ef skynsemin fengi að ráða þá gætum við hætt.

· Externalismi: Siðferðið komi utan frá, tengist umhverfinu, afleiðingum o.fl.

· Internalismi: Siðferðið komi innan frá, afleiðingar skipta ekki máli.

· Kant segir að við vitum ekki alltaf hverjar afleiðingarnar eru, og þegar við förum að ljúga þá gætum við lent í verri vandamálum en áður.  Það sé því bara best að segja sannleikann frá upphafi og vera heiðarlegur.

G3 – Rætur siðfræði Kants í mótmælendatrú:

· Skynsemin gefur okkur til kynna hver hinn góði vilji er.

· Við ráðum ekkert yfir tilfinningum okkar og getum því ekki látið þær stjórna siðferði okkar.

G4 – Kaupmennirnir þrír:

· Sá fyrsti er samkvæmt nytjastefnu.  Annar er samkvæmt kristni.  Sá þriðji er samkvæmt Kant.

· Ef aðstæður breytast hjá nr. 1 og 2 þá myndu þeir fara að snuða viðskiptavinina, en nr. 3 myndi aldrei fara að snuða því umhverfið haggar honum ekkert.

G5 – Siðferði og frelsi:

· Frelsi Kants er frelsi til að setja sér markmið og ná þeim, vera ekki fangi langana og hvata.  Vera sinn eigin herra.  Frelsi Kants er forsenda ábyrgðar.  Kant vill ekki að við séum strengjabrúður, við höfum forsendur til að bera ábyrgð á eigin lífi og stjórna sjálf.

G6 – Þrennskonar boð skynseminnar:
· Kant grundvallar siðferðikenningar sínar á skynseminni og réttlæti.  Siðferðið er handan góðs og ills.  Það sé ein tegund af skynsemi og hún eigi sínar rætur í guðlegu eðli.

· Guð: skynsemi – Engin togstreita

· Manneðlið: skynsemi og tilfinningar – Togstreita milli s og t.  Tilfinningarnar geta afvegaleitt okkur.  En skynsemin getur hjálpað okkur.

· Dýr: eingöngu tilfinningar  – Engin togstreita, engin ábyrgð.

G7 – Skilyrðislausa skylduboðið:

· Hvað ber mér að gera við tilteknar ástæður?

· Nytjastefnan: það sem eykur hamingju sem flestra.

· Kant: kom með skilyrðislausa skylduboðið (sjá á glærublaðinu).

· Í boðinu er svipuð hugsun og í kristinni trú.

· Ef við stelum, þá megi allir stela.  Ef ég lýg, þá ættu allir að mega ljúga.  Við eigum ekki að gera það sem við viljum ekki að aðrir geri líka.

G9 – Virðing fyrir persónum:

· “Nota einhvern í einhverju skyni” = að nota manneskjuna sem tæki.

· Tenging við skilyrðislausa skylduboðið, þ.e. við viljum ekki að aðrir noti okkur sem tæki og eigum því ekki að nota aðra sem tæki.

· Nota einhvern sem tæki: Palli umgengst Stínu af því hann getur alltaf fengið far heim með henni, ekki af því að hann virði hana sem persónu.

· Fólk sem notar annað fólk sem tæki lítur ekki á fólkið sem fólk heldur sem hluti sem eru gerðir bara fyrir það.  Börn hugsa svona á ákveðnu stigi, þá eru foreldrar, vinir og fólk yfirleitt í huga barnanna aðeins þarna fyrir þau en ekki sem sjálfstæðar persónu.

· Við eigum heldur ekki að láta nota okkur í einhverju skyni, við eigum að taka ábyrgð á okkur sjálfum svo við verðum ekki notuð sem tæki.  Það þýðir ekki að við eigum aldrei að gera neitt fyrir neinn en við verðum að vera upplýst um það sem við erum að gera og vera viss um að þetta sé það sem við viljum.

· Ath. ef fósturvísar eru ræktaðir til að fá “varahluti” í menn.  Það getur verið gott að fá þarna líffæri sem líkami líffæraþegans hafnar ekki en megum við nota fósturvísa á þennan hátt?  Erum við að nota þá sem tæki?  Þeir sem segja að það sé í lagi, segja að fósturvísarnir hafi ekki skynsemi eða siðferðiskennd og þess vegna sé það í lagi.  En hvað með nýfædd börn?  Þau hafa ekki skynsemi eða siðferðiskennd, megum við þá hirða úr þeim líffærin til að nota í eitthvað annað?

· Ath. upplýst samþykki í tengslum við rannsóknir.  Þátttakandi í rannsókn verður að vita að hann sé þátttakandi í rannsókn, að upplýsingar úr hans lífi séu notaðar í rannsóknartilgangi.

· Ath. gagnagrunnurinn hans Kára í Íslenskri Erfðagreiningu.

· Mannréttindi og friðhelgi munu minnka eitthvað í nánustu framtíð og mun meiri áhersla mun verða lögð á öryggi, sérstaklega núna eftir hryðjuverkaárásina á Bandaríkin.

· Kant brýnir fyrir okkur að hafa sjálfstæðan vilja, berast ekki með straumnum og þora að segja nei.

· Við getum notað kenningar Kants til að verja friðhelgi einkalífsins.

Færa þessa punkta fyrir neðan á annan stað

· Kant var spurður af hverju við ættum að fylgja skyldu siðferðisins og hann sagði að við ættum að bera virðingu fyrir siðalögmálinu og þess vegna ættum við að fylgja siðferðisskyldunni.

· Með virðingu er Kant að vissu leyti kominn inn á tilfinningasviðið.

G11 – Gjaldstefna um refsingar:

· Gjaldstefna = Endurgjaldstefna

· Brotamaðurinn á að greiða skuld sína við réttlætið.

· Ef Kalli stelur frá Konna þá á Kalli að láta Konna hafa eitthvað sambærilegt í staðinn til að greiða skuld sína við réttlætið.

· Ef Kalli drepur Konna þá þarf að drepa Kalla svo að hann greiði skuld sína við réttlætið.

· Refsing á að vera sambærileg við glæpinn.

· Með gjaldstefnu öðlast afbrotamaðurinn uppreisn æru, skuldir hans þurrkast út og hann stendur jafnfætis hinum almennu, saklausu borgurum þegar hann hefur greitt skuld sína við réttlætið.

· En ath. að þetta er ekki hefnd, þetta snýst um virðingu fyrir réttlæti.  Tilfinningar koma þarna ekkert við sögu samkvæmt Kant.

· Fjögur rök fyrir refsingu:

· Gjaldstefna – Við gjöldum líku líkt.  Morðinginn greiðir skuld sína með því að vera drepinn sjálfur.

· Betrunarstefna – Við eigum að lækna afbrotamennina.  Við skulum ekki auka bölið í heiminum með því að drepa morðingjann, við skulum frekar gera hann góðan.

· Fælingarstefna – Við refsum morðingjanum til þess að koma í veg fyrir að fleiri gerist morðingjar.  Við refsum til að gefa fordæmi.

· “Útilokunarstefna” – Við tökum morðingjann út úr samfélaginu, lokum hann inni til að hreinsa samfélagið.  Við lokum vonda fólkið inni til að það valdi ekki skaða og aðrir geti lifað góðu lífi.

· Nr. 2-4 snúast um afleiðingar.

· Einungis Kant kemur fram við brotamanninn af virðingu.  Í hinum tilfellunum er brotamaðurinn notaður sem tæki.  2: við ætlum að breyta þér, þú átt að hugsa eins og við.  3: við notum þig sem víti öðrum til varnaðar.  4: við lokum þig inni svo öðrum líði vel.

· Munur á 1 og 3:
Gjaldstefnan getur refsað í einrúmi til að 

brotamaðurinn greiði skuldina.

Fælingarstefnan refsar opinberlega svo allir sjái og vari sig að brjóta ekki af sér.

